
mercredi 22 janvier 2025 25  I  2160e séance
Ricardo Marques, Mmes Octavie Modert, Nathalie 
Morgenthaler, MM. Laurent Mosar, Jean-Paul Schaaf, Marc 
Spautz, Charles Weiler, Mme Stéphanie Weydert, MM. 
Claude Wiseler, Michel Wolter et Laurent Zeimet ;
Mme Barbara Agostino, MM. Guy Arendt, André Bauler, 
Gilles Baum, Mmes Simone Beissel, Corinne Cahen, MM. 
Luc Emering, Fernand Etgen, Patrick Goldschmidt, Gusty 
Graas, Mmes Carole Hartmann, Mandy Minella, Lydie 
Polfer et M. Gérard Schockmel ;
M. Dan Biancalana, Mmes Taina Bofferding, Liz Braz, 
Francine Closener, M. Yves Cruchten, Mme Claire Delcourt, 
MM. Mars Di Bartolomeo (par M. Georges Engel), Georges 
Engel, Franz Fayot, Claude Haagen (par M. Ben Polidori), 
Mme Paulette Lenert et M. Ben Polidori ;
MM. Jeff Engelen, Dan Hardy, Fred Keup, Mme Alexandra 
Schoos et M. Tom Weidig ;
Mme Djuna Bernard, M. Meris Sehovic, Mmes Sam Tanson 
et Joëlle Welfring ;
MM. Sven Clement et Marc Goergen.
Se sont abstenus : MM. Marc Baum et David Wagner.
Freet d’Chamber d’Dispens vum zweete Vote constitu-
tionnel?
(Assentiment)
Dann ass dat esou decidéiert.

5. 8451 – Projet de loi portant approba-
tion du Protocole, fait à Luxembourg, le 
25 juin 2024, modifiant la Convention 
entre le Gouvernement du Grand-Duché 
de Luxembourg et le Gouvernement de la 
République de Moldavie tendant à éviter 
les doubles impositions et à prévenir la 
fraude fiscale en matière dʼimpôts sur le 
revenu et sur la fortune, et le Protocole y 
relatif, faits à Chisinau, le 11 juillet 2007

Als nächste Punkt um Ordre du jour steet de Projet 
de loi 8451, d’Ëmsetze vun engem Protokoll tëschent 
Lëtzebuerg a Moldawien iwwert d’Duebelbesteierung 
an iwwert d’Preventioun vu Steierhannerzéiung. Ech 
erënneren Iech drun, datt dëst e Riedemodell „avec 
rapport et sans débat“ an deemno follgendermoos-
sen opgedeelt ass: D’Rapportrice huet 5 Minutten 
an d’Regierung huet och 5 Minutten, wa se wëllt. An 
d’Wuert huet elo d’Rapportrice vum Projet de loi, déi 
honorabel Madamm Diane Adehm. Madamm Adehm, 
Dir hutt d’Wuert.
Rapport de la Commission des Finances
Mme Diane Adehm (CSV), rapportrice | Merci, Här 
President. Léif Kolleeginnen a Kolleegen, bei dësem 
Gesetzesprojet geet et ëm d’Unhuele vun engem 
Protokoll, deen d’Duebelbesteierungsofkommes 
tëschent Lëtzebuerg an der Republick vu Moldawien 
ofännert. Ganz konkreet soll dëst Ofkommes konform 
gemaach ginn zu den Ufuerderunge vun der OCDE 
um Niveau vum Austausch vun Informatiounen an zu 
de minimale Standarden, déi vun den Aarbechten iw-
wer BEPS fir d’Duebelbesteierungsofkommes virgesi 
sinn.
Den Artikel 1 vum Gesetzesprojet ersetzt de Preambule 
aus der Konventioun a setzt e konform zur Aktioun 6 
vun de BEPS-Aarbechten. Hei gëtt nach eng Kéier ganz 
kloer gesot, dass et bei dësem Duebelbesteierungsof-
kommes net drëm geet, iwwert de Wee vu Steierver-
meidung oder Steierfraude iwwerhaapt keng Steieren 
oder manner Steieren ze bezuelen.
Den Artikel 2 ersetzt de Paragraf 5 vum Artikel 23 
a seet, dass d’Ofkommes sech net nëmmen op 

d’Steiere bezitt, déi am Artikel 2 vun der Konventioun 
opgelëscht sinn, mee op sämtlech Steieren.
Den drëtten Artikel passt déi sougenannte Procédure 
amiable un d’OCDE-Standarden un. De Steierzueler 
kann elo wärend engem Delai vun dräi Joer eng Pro-
cédure amiable ufroen, wann hien net konform zum 
Duebelbesteierungsofkommes besteiert gouf.
De véierten Artikel behandelt den Informatiouns-
austausch a passt dësen un déi aktuell Modeller vun 
Duebelbesteierungsofkommes vun der OCDE un.
De fënneften Artikel féiert en neien Artikel 26a an 
d’bestoend Duebelbesteierungsofkommes an. Mat 
dësem Artikel soll d’Steiervermeidung bekämpft 
ginn. Esou soll d’Duebelbesteierungsofkommes net 
applizéiert ginn, wann e Montage oder eng Transak-
tioun just gemaach gëtt, fir vu Virdeeler ze profitéie-
ren, déi contraire zum Duebelbesteierungsofkommes 
sinn. Et solle keng Méiglechkeete geschaf ginn, fir 
entweeder guer keng Steieren ze bezuelen oder man-
ner Steieren duerch Steierflucht oder Steierfraude.
A schlussendlech reegelt den Artikel 6 d’Akraafttriede 
vum Protokoll.
Här President, a sengem Avis vum 10. Dezember 2024 
huet de Staatsrot näischt ze beanstanden un dësem 
Gesetzesprojet, esoudass mir d’Unhuele vun dësem 
Protokoll haut stëmme kënnen.
No mengem schrëftleche Rapport ass den Avis vun 
der Chambre de Commerce erakomm. Duerfir wëll 
ech kuerz a mengem mëndleche Rapport e Saz do-
zou soen: D’Chambre de Commerce begréisst et, dass 
d’Regierung weiderhin doru schafft, eise Reseau vun 
Duebelbesteierungsofkommessen ze erweideren.
Zur Prozedur vun dësem Gesetzesprojet wier nach 
Follgendes ze soen: En ass den 21. Oktober deposéi-
ert ginn an der Chamber. Den Avis vum Staatsrot ass 
den 10. Dezember publizéiert ginn. An der Sitzung 
vun der Finanzkommissioun vum 7. Januar gouf ech 
zum Rapporter ernannt. An der nämmlechter Sitzung 
gouf de Projet virgestallt an den Avis vum Staatsrot 
analyséiert. An de Rapport vun dësem Gesetzespro-
jet gouf an der Kommissiounssitzung vum 14. Januar 
ugeholl.
Voilà, domadder wier ech fäerdeg mat mengem Ex-
posé als Rapporter an ech soen Iech Merci fir d’No-
lauschteren.
Plusieurs voix | Très bien!
M. Claude Wiseler, Président | Merci, Madamm 
Adehm, fir Äre schrëftlechen a fir Äre mëndleche Rap-
port.
Dann huet d’Regierung d’Wuert.
Prise de position du Gouvernement
M. Gilles Roth, Ministre des Finances | Ech kann dat 
ganz kuerz maachen, Här President. D’Fro vun der 
Chambre de Commerce ass opkomm, dass mer eise 
Reseau vun Duebelbesteierungsofkommes solle wei-
der verbreederen. Also, am Moment leie mer bei iw-
wer 90 Konventiounen. Elo fro Der mech: „Wat fir eng 
kommen dann elo nach no?“
Eng, déi bal fäerdeg ass, dat ass de Gesetzesprojet 
iwwer Kolumbien.
Da kënnt den Oman. Do ass de Gesetzesprojet am Mi-
nistère fäerdeg. Dee géif dann an deenen nächste 14 
Deeg op den Instanzewee goen.
An do, wou mer e Problem hunn – wat awer net gutt 
ass –, dat ass dee mat Australien. Dee läit scho prak-
tesch zënter 2010 do. An do ass de Wëlle vun dem 
Ministère an och vun der Verwaltung, dass mer do 
weiderkommen, well dat awer e grousst Land ass, 

an och fir d’Ausbreede vun de Wirtschaftsdéngscht
leeschtungen an Australien. Doriwwer eraus ass dat e 
wichtegt Zeechen. An ech ginn dervun aus, dass mer 
déi Diskussiounen dann och iwwert déi nächste Méint 
wäerte verdéiwen.
An ofschléissend bleift nach Kenia. Do ass am Novem-
ber 2024 eng éischt Verhandlungsronn gewiescht. 
Et wiere keng gréisser Problemer, schreiwe se mer, 
soudass ech dervun ausginn, dass mer dat dann och 
nach iwwert dëst Joer kënnen an der Chamber ratifi-
zéieren.
M. Claude Wiseler, Président | Merci, Här Minister.
Domat wär d’Diskussioun zu dësem Projet de loi dann 
ofgeschloss a mir géingen zur Ofstëmmung iwwert 
de Projet de loi 8451 kommen. Den Text steet am Do-
cument parlementaire 84512.
Vote sur l’ensemble du projet de loi 8451 et dispense 
du second vote constitutionnel
D’Ofstëmme fänkt elo un. De Quorum ass erreecht. 
Vote par procuration. An de Vott ass ofgeschloss.
D’Resultat vum Vott ass: 58 Jo-Stëmmen, keng Nee-
Stëmm bei 2 Abstentiounen. Dëse Projet de loi ass 
also ugeholl mat 58 Jo-Stëmme bei 2 Abstentiounen.
Ont voté oui : Mmes Diane Adehm, Nancy Arendt épouse 
Kemp (par M. Laurent Mosar), MM. Maurice Bauer, Jeff 
Boonen, Alex Donnersbach, Emile Eicher, Félix Eischen (par 
M. Charles Weiler), Paul Galles, Mme Françoise Kemp, MM. 
Marc Lies (par Mme Nathalie Morgenthaler), Ricardo 
Marques, Mmes Octavie Modert, Nathalie Morgenthaler, 
MM. Laurent Mosar, Jean-Paul Schaaf, Marc Spautz, 
Charles Weiler, Mme Stéphanie Weydert, MM. Claude 
Wiseler, Michel Wolter et Laurent Zeimet ;
Mme Barbara Agostino, MM. Guy Arendt, André Bauler, 
Gilles Baum, Mmes Simone Beissel, Corinne Cahen, MM. 
Luc Emering, Fernand Etgen, Patrick Goldschmidt, Gusty 
Graas, Mmes Carole Hartmann, Mandy Minella, Lydie 
Polfer et M. Gérard Schockmel ;
M. Dan Biancalana, Mmes Taina Bofferding, Liz Braz, 
Francine Closener, M. Yves Cruchten, Mme Claire Delcourt, 
MM. Mars Di Bartolomeo (par M. Georges Engel), Georges 
Engel, Franz Fayot, Claude Haagen (par M. Yves Cruchten), 
Mme Paulette Lenert et M. Ben Polidori ;
MM. Jeff Engelen, Dan Hardy, Fred Keup, Mme Alexandra 
Schoos et M. Tom Weidig ;
Mme Djuna Bernard, M. Meris Sehovic, Mmes Sam Tanson 
et Joëlle Welfring ;
MM. Sven Clement et Marc Goergen.
Se sont abstenus : MM. Marc Baum et David Wagner.
Freet d’Chamber d’Dispens vum zweete Vote constitu-
tionnel?
(Assentiment)
Dann ass dat esou decidéiert.

6. Ordre du jour

Da komme mer zum nächste Punkt vun eisem Ordre 
du jour, enger Aktualitéitsstonn iwwer eng méig-
lech Aféierung vum obligatoresche Militärdéngscht, 
déi d’LSAP-Fraktioun ugefrot huet. Ech wollt do op 
Wonsch vum Auteur a mam Accord vum Auteur froen, 
ob et méiglech wär, deen nächste Punkt vum Ordre 
du jour – déi Motioun, déi den Här Goergen zu genau 
deem selwechte Sujet gestallt huet – mat anzebauen 
an déi heiten Diskussioun. Dann ass dat méi einfach 
an der Prozedur.
Ass d’Chamber dermat d’accord, datt mer dat esou 
maachen?


